
ილიას სახელმწიფო უნივერსიტეტი 
სამაგისტრო პროგრამა 

კურიკულუმი 
 

ფაკულტეტის დასახელება ბიზნესის, ტექნოლოგიისა და განათლების ფაკულტეტი 

პროგრამის დასახელება საზოგადოებასთან ურთიერთობა  

მისანიჭებელი აკადემიური 
ხარისხი/კვალიფიკაცია 

საზოგადოებასთან ურთიერთობის მაგისტრი / Master of Public 
Relations 

პროგრამის ხანგრძლივობა 
(სემესტრი, კრედიტების რაოდენობა) 4 სემესტრი, 120 კრედიტი 

სწავლების ენა ქართული 

პროგრამის 
ხელმძღვანელი/ხელმძღვანელები 

 
თორნიკე გურული, პროფესორი  

პროგრამის შემუშავების თარიღი და 
განახლების საკითხი 

პროგრამა შემუშავდა 2015 წელს, ბოლოს განახლდა 2024 წელს. 
 
პროგრამის განახლება შესაძლებელია ყოველი სასწავლო წლის 
დაწყებამდე, სწავლა-სწავლების პროცესის გაუმჯობესების მიზნით. 

პროგრამაზე დაშვების წინაპირობები (მოთხოვნები) 
სამაგისტრო საგანმანათლებლო პროგრამაზე: “საზოგადოებასთან ურთიერთობა” მიღება ხდება საერთო 
სამაგისტრო გამოცდების შედეგებისა და შიდასაუნივერსიტეტო გამოცდის საფუძველზე. 
 
პროგრამაზე დაიშვებიან აპლიკანტები, რომელთაც მოპოვებული აქვთ ბაკალავრის აკადემიური ხარისხი ნებისმიერ 
სფეროში და ფლობენ ინგლისურ ენას (კითხვის უნარს) მინიმუმ B2 დონეზე. ინგლისური ენის კომპეტენციის 
დასადასტურებლად, კანდიდატმა უნდა ჩააბაროს უნივერსიტეტის მიერ ადმინისტრირებული გამოცდა (სავალდებულოა 
მხოლოდ კითხვის უნარის B2 დონეზე დადასტურება), ან  წარმოადგინოს ინგლისური ენის კომპეტენციის 
დამადასტურებელი ქვემოთ ჩამოთვლილი რომელიმე ერთი დოკუმენტი: 
ა) ოფიციალური საერთაშორისო აღიარების მქონე ენის სერტიფიკატი, რომელიც აჩვენებს Common European 
Framework of Reference (CEFR)-ის მიხედვით B2 ან უფრო მაღალ დონეს): 

-​ კემბრიჯის გამოცდები: Cambridge English Scale – 160-180; IELTS – Bands 5.5, Cambridge First, FCE, BEC 
Vantage, ILEC - Pass with B2; Aptis Test; 

-​ Pearson Tests: PTE General, Level 3; PTE Academic 59-75; 
-​ TOEFL iBT 72; 
-​ EF SET: 51-60; 
-​ Duolingo: 90-115; 

ბ)  შეფასებისა და გამოცდების ეროვნული ცენტრის მიერ გაცემული სერტიფიკატი - Certus; 
გ) ინგლისურენოვანი საბაკალავრო პროგრამის დასრულების დამადასტურებელი დიპლომი, სადაც მითითებული 
იქნება, რომ სწავლების ენა იყო ინგლისური. 
 
პროგრამის მიზნები 
სამაგისტრო პროგრამის მიზანია, მოამზადოს საზოგადოებასთან ურთიერთობის დარგში მაღალკვალიფიციური და 
კონკურენტუნარიანი კადრი, ვინც პროფესიულ საქმიანობაში ეფექტურად გამოიყენებს თანამედროვე თეორიებს, 
კვლევით უნარებს, დაგეგმვისა და შეფასების უახლეს მიდგომებს და შეძლებს ორგანიზაციისათვის საზოგადოებასთან 
ურთიერთობის სტრატეგიისა თუ ტაქტიკის განსაზღვრასა და შიდა/გარე კომუნიკაციის წარმართვას პროფესიული 

ეთიკის ნორმების გათვალისწინებით. პროგრამა ასევე მიზნად ისახავს კრიტიკული და სტრატეგიული აზროვნებისა და 
საზოგადოებასთან ურთიერთობის მუდმივად ცვალებად გარემოში მოქმედების უნარის განვითარებას. 

სწავლის შედეგები  
პროგრამის კურსდამთავრებული/კურსდამთავრებულს: 

1.​ ავლენს ფუნდამენტური და უახლესი თეორიული კონცეპტებისა და მიდგომების შესახებ სისტემურ ცოდნას 
სტრატეგიული კომუნიკაციის (მარკეტინგი, საზოგადოებასთან ურთიერთობა, რეკლამა, ბრენდინგი, ციფრული 
მედია) მიმართულებით;  

2.​ შეუძლია ორგანიზაციული კომუნიკაციის სტრატეგიისა და ტაქტიკის შემუშავება; 
3.​ სხვადასხვა ტიპის ორგანიზაციის მუშაობაში PR-ის ფუნქციების თავისებურებების გათვალისწინებით, იყენებს 

საზოგადოებასთან ურთიერთობის მრავალფეროვან ინსტრუმენტებს, მათ შორის, თანამედროვე ციფრულ 
ტექნოლოგიებსა და პლატფორმებს; 

4.​ შეიმუშავებს და აფასებს სხვადასხვა ტიპის PR კამპანიებს;  
5.​ პროფესიული საქმიანობისას ითვალისწინებს პროფესიული ეთიკის ნორმებსა და არსებულ სამართლებრივ 

ჩარჩოებს; 
6.​ ავლენს კრიტიკული ანალიზისა და სტრატეგიული აზროვნების  უნარებს; 
7.​ აკადემიური კეთილსინდისიერების პრინციპების დაცვითა და რელევანტური მეთოდოლოგიის გამოყენებით, 

დამოუკიდებლად გეგმავს და ახორციელებს დარგობრივ კვლევას;  
8.​ ახდენს წერილობითი და ზეპირი კომუნიკაციისა და ეფექტური პრეზენტაციის უნარების დემონსტრირებას. 

 
პროგრამის სტრუქტურა    
პროგრამის სტრუქტურა - 120 კრედიტი: 
 

●​ პროგრამის სავალდებულო კურსები - 66 კრედიტი 
●​ პროგრამის არჩევითი კურსები - 30 კრედიტი* 
●​ სამაგისტრო ნაშრომი - 24 კრედიტი 

 
სწავლების ბოლო სემესტრი ეთმობა სამაგისტრო ნაშრომზე მუშაობას, რომელიც პროგრამის მნიშვნელოვან 
კომპონენტს წარმოადგენს. კომპონენტის ფარგლებში სტუდენტი დამოუკიდებლად განსაზღვრავს საზოგადოებასთან 
ურთიერთობის სფეროსთან დაკავშირებულ კომპლექსურ პრობლემას  და ახორციელებს კვლევას, რომელიც 
ორიენტირებულია პრობლემისა და მისი კონტექსტის შესწავლაზე უახლესი მეთოდების გამოყენებით და მისი ეფექტური 
გადაჭრისთვის შესაბამისი რეკომენდაციების ჩამოყალიბებასა და ინტერვენციების განსაზღვრაზე. 
 
*შენიშვნა: სურვილის შემთხვევაში, სტუდენტს შეუძლია 30 კრედიტიდან მაქსიმუმ 18 კრედიტის რაოდენობის კურსები აიღოს 
ილიას სახელმწიფო უნივერსიტეტის ნებისმიერი სამაგისტრო პროგრამიდან. 
 
სწავლების მეთოდები 
 
●​ ლექცია და სემინარი;  
●​ ანალიზი და სინთეზი;  
●​ პრაქტიკული მუშაობის მეთოდი; 
●​ ინდივიდუალური მუშაობის მეთოდი; 
●​ დემონსტრირების მეთოდი; 
●​ დისკუსია; 
●​ დებატები; 
●​ შემთხვევის ანალიზი; 
●​ გონებრივი იერიში; 
●​ გუნდური/ჯგუფური მუშაობის მეთოდი; 
●​ პრობლემაზე დაფუძნებული სწავლების მეთოდი; 
●​ ამობრუნებული სწავლების მოდელი (flipped learning model); 
●​ პრეზენტაცია; 

●​ სიმულაცია/სიმულაციური თამაში; 
●​ როლური და სიტუაციური თამაში; 
●​ მოწვეული სპიკერების მასტერკლასი; 
●​ ელექტრონული სწავლების ელემენტები; 
●​ გამოცდილებითი სწავლება; 
●​ დაკვირვება; 
●​ სუპერვიზია; 
●​ რეფლექსია. 
 
შენიშვნა: პროგრამაში გამოყენებული სწავლების მეთოდები დაკონკრეტებულია შესაბამისი კურსების 
სილაბუსებში/კონცეფციებში. 
შეფასების წესი 
სასწავლო კომპონენტის შეფასება მიმდინარეობს 100 ქულიანი სისტემით: 
(A) ფრიადი - 91-100 ქულა;   
(B) ძალიან კარგი - 81-90 ქულა; 
(C) კარგი - 71-80 ქულა; 
(D) დამაკმაყოფილებელი - 61-70 ქულა; 
(E) საკმარისი -  51-60 ქულა; 
(FX) ვერ ჩააბარა- 41-50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა 
დამოუკიდებელი მუშობით დამატებით გამოცდაზე ერთხელ გასვლის უფლება;  
(F) ჩაიჭრა- 40 ქულა ან ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას 
კურსი/საგანი ახლიდან აქვს შესასწავლი.  
 
შენიშვნა: შეფასების დეტალური სისტემა, შეფასების მეთოდების, კომპონენტების და კრიტერიუმების 
გათვალისწინებით  გაწერილია კურსის/კომპონენტის სილაბუსში/კონცეფციაში. 
დასაქმების სფეროები 
სასწავლო პროგრამის დასრულების შემდეგ კურსდამთავრებულებს საშუალება ექნებათ იმუშაონ საზოგადოებასთან 
ურთიერთობის სამსახურებში როგორც კერძო, ასევე სახელმწიფო სტრუქტურებში, სპეციალიზირებულ კომუნიკაციის 
სააგენტოებში. ასევე, შესაძლებლობა ექნებათ, სწავლა გააგრძელონ შემდგომ აკადემიურ საფეხურზე. 

სწავლისათვის აუცილებელი დამხმარე პირობები/რესურსები     
 
●​ სალექციო აუდიტორიები და კომპიუტერული კლას(ებ)ი; 
●​ საუნივერსიტეტო ბიბლიოთეკა და ელექტრონული სამეცნიერო ბაზები; 
●​ არჩევანის გარემოს უზრუნველყოფის სისტემა „არგუსი“; 
●​ TurnitIn, Elearning; 
●​ ილიას სახელმწიფო უნივერსიტეტის აკადემიური წერის ცენტრი.  
 
ურთიერთთანამშრომლობის ფარგლებში: “Hualing international special economic zone”, “ოგილვი”,  
“ფარმაცევტული სახლი +”, “გორგია”, “ჯეპრა”. 

